
30. júní 2026

Erindi til sveitarstjórnar Strandabyggðar

Efni: Beiðni um samstarf vegna bekkjar til vitundarvakningar um heilabilun 

Góðan daginn,

Mig langar að leita til Strandabyggðar með ósk um samstarf við Alzheimersamtökin um að 

setja upp fjólubláan bekk í sveitarfélaginu sem tákn um vitundarvakningu um heilabilun. 

Víða um land hafa sveitarfélög tekið þátt í þessu verkefni þar sem sveitarfélög leggja undir 

bekk, mála hann fjólubláan og fá skilti frá Alzheimersamtökunum til að festa á bekkinn. 

Fjólublár er alþjóðlegur litur vitundarvakningar um heilabilun og markmið verkefnisins er að 

vekja athygli á málefninu, auka fræðslu og stuðla að auknum skilningi og stuðningi við fólk 

með heilabilun og aðstandendur þeirra.

Ég býð mig fram til að vinna verkefnið í samstarfi við Alzheimersamtökin og óska eftir því að 

Strandabyggð leggi verkefninu lið með því að velja eða útvega bekk á hentugum stað og sjá 

um að mála bekkinn fjólubláan eða útvega málningu til verksins. 

Ég tel að slíkur bekkur væri fallegt og sýnilegt tákn um samfélag sem sýnir samkennd, 

virðingu og stuðning við fólk með heilabilun og fjölskyldur þeirra. Hann gæti jafnframt vakið 

athygli ferðafólks og orðið fallegt kennileiti sem sameinar jákvæða ásýnd bæjarins og 

mikilvæga vitundarvakningu. 

Ég vona að sveitarstjórn taki vel í þessa hugmynd og ég er tilbúin til að ræða verkefnið nánar 

og vinna það áfram í góðu samstarfi við Strandabyggð og Alzheimersamtökin. 

Bestu kveðjur, 

Laufey Heiða Reynisdóttir.


